
S A M B A N D  Í S L E N S K R A  S V E I T A R F É L A G A

Alþingi Reykjavík 22. október 2015
b.t. umhverfis- og samgöngunefndar
Austurstræti 8-10 1510162SA GB
150 Reykjavík Málalykill: 401

Efni: Umsögn um frv. til br. á skipulagslögum, 225. mál

Vísað er til tölvupósts frá nefndasviði Alþingis, dags. 16. október sl., þar sem 
óskað er umsagnar um ofangreint frumvarp. í frumvarpinu eru lagðar til 
breytingar á 13. og 44. gr. Iaganna.
Lögfræðingar sambandsins komu að gerð frumvarpsins, en eins og fram 
kemur í skýringum með því er markmið breytinganna að laga tilteknar 
misfellur sem urðu við breytingu á skipulagslögum árið 2014.
í 2. gr. frv. er í fyrsta lagi lögð til breyting á ákvæði 1. mgr. 44. gr. 
skipulagslaga þannig að orðin „í þegar byggðu hverfi" verði felld brott. 
Breytingin opnar á að hægt verði að beita grenndarkynningu vegna 
leyfisumsókna, þar sem ekki liggur fyrir deiIiskipulag, í fleiri tilvikum en þar 
sem um er að ræða þegar byggð hverfi. í öðru lagi er lögð til breyting á 
skilyrðum fyrir útgáfu leyfis, þ.e. að framkvæmdin sem sótt er um leyfi fyrir sé 
í samræmi við aðalskipulag annars vegar og landnotkun, byggðamynstur og 
þéttleika byggðar hins vegar. í þriðja Iagi er lögð til breyting um að 
framkvæma skuli grenndarkynningu þegar um óverulegar breytingar á 
deiliskipulagi er að ræða. Skýrt er þó að sveitarstjórn getur ákveðið að fara 
hefðbundna leið við breytingu deiliskipulags en einnig getur hún vikið frá 
grenndarkynningu að ákveðnum skilyrðum uppfylltum. Breyting sem lögð er 
til í 1. gr. er síðan í beinum tengslum við ákvæði 2. gr.
Af hálfu sambandsins er litið svo á að frumvarpið hafi jákvæð áhrif á gerð 
skipulagsáætlana sveitarfélaga. Sú breyting sem lögð er til á þeim ákvæðum 
skipulagslaga er varða grenndarkynningu mun Ieiða til þess að sveitarfélögum 
verður heimilt að gefa út leyfi til framkvæmda án þess að fyrir liggi 
deiliskipulag á svæði sem ekki er skilgreint sem þegar byggt hverfi að 
undangenginni grenndarkynningu. í því felst bæði tímasparnaður og minni 
kostnaður fyrir sveitarfélögin og íbúa þess. Einnig verður skýrara í ákvæðinu 
að um tvenns konar tilvik geti verið að ræða þar sem grenndarkynning getur 
átt við. Annars vegar getur grenndarkynning átt við þegar umsókn um 
byggingar- eða framkvæmdaleyfi berst þar sem ekki Iiggur fyrir deiliskipulag 
og hins vegar þegar um er að ræða óverulegar breytingar á deiliskipulagi.

Mjög algengt er að ekki sé til staðar deiliskipulag í dreifbýli. Mjög tímafrekt 
og kostnaðarsamt yrði fyrir sveitarfélög og framkvæmdaraðila að vinna 
deiliskipulag fyrir þau svæði þar sem þörf er á að veita leyfi til framkvæmda. 
Ljóst er að það var ekki tilgangurinn með samþykkt breytinga sem gerðar voru 
með samþykkt laga nr. 59/2014, að skerða heimildir sveitarfélaga til útgáfu 
leyfa til framkvæmda heldur hafa komið í Ijós mistök við þá Iagasetningu sem

mikilvægt er að leiðrétta. Skýrt er samkvæmt frumvarpinu að til þess að 
forsvaranlegt sé að falla frá meginreglu laganna um að deiliskipulag sé til 
staðar við útgáfu leyfis þarf framkvæmdin bæði að falla að aðalskipulagi 
sveitarfélagsins og vera í samræmi við núverandi landnotkun, byggðamynstur 
og þéttleika byggðarinnar.
Samkvæmt framansögðu styður Samband íslenskra sveitarfélaga eindregið að 
frumvarpið verði að lögum.

Virðingarfyllst 
SAMBAND ÍSLENSKRA SVEITARFÉLAGA

Karl Björnsson 
framkvæmdastjóri


